
				এই পাতাটির মুদ্রণ সংশোধন করা প্রয়োজন। 
হরেকৃষ্ণ বলিলেন, “না দাদা, আমি একবার চারিদিকে সন্ধান না নিয়ে থাকতে পারছি নে ৷”
হরেকৃষ্ণ বাড়ীর বাহির হইলেন। রাস্তার উপর দাড়াইয়া । তঁাতার চিন্ত হইল, এখন কোন দিকে যাই। উত্তর দক্ষিণ পূৰ্ব্ব পশ্চিম, সব দিকই ত আছে। কোথায় তাহার অনুসন্ধান করিব ।
ভঠাৎ তাহার মনে হইল, পুকুরটা আর একবার ভাল করিয়া দেখা যাক। তখন তিনি ভট্টাচাৰ্যদিগের পুকুরের দিকে গেলেন। লণ্ঠন ধরিয়া অনেকক্ষণ পুকুরের দিকে চাহিয়া রছিলেন। জলে সামান্য একটু চাঞ্চল্য ও তিনি দেখিতে পাইলেন না ; পুকুরের চারিপাশ বিশেষ মনোযোগের সহিত ঘুরিয়া দেখি
লেন ; কোথাও পায়ের দাগ, ঘাসপাতার অপসারণের কোন চিহ্নই দেখিলেন না ।
পুষ্করিণীর তীর ত্যাগ করিয়া তিনি পুনরায় রাস্তায় উঠিলেন। একবার মনে হইল গ্রামের পূর্বদিকে যে বাগানগুলি আছে, সেই দিকেই যান ; পরীক্ষণেই ভাবিলেন, দক্ষিণ দিকের মাঠটাই একবার দেখিয়া আসি, তাহার পর বাগানের দিকে যাওয়া
शांक्षेgद ।
রাস্তার পাশ্বেই ভট্টাচাৰ্য মহাশয়দিগের বাড়ী। বাহিরের ঘরখানি একেবারে রাস্তার ধারে । হরেকৃষ্ণ যখন সেই বাড়ীর সম্মুখে আসিলেন, তখন সেই ঘরের বারান্দা চইতে শব্দ হইল, “কে যায় ?”

